
2. Concreción do currículo en relación coa súa adecuación ás características do ámbito produtivo

A competencia xeral do Técnico superior en Química industrial consiste en organizar e controlar as operacións das plantas de proceso químico e

de coxeración de enerxía e servizos auxiliares asociados, supervisando e asegurando o seu funcionamento, as postas en marcha e as paradas, e

verificando as condicións establecidas de seguridade, de calidade e ambientais.

Este profesional exerce a súa actividade no sector químico nas áreas de produción de plantas químicas, de coxeración de enerxía e de servizos

auxiliares.

O módulo profesional de prevención de riscos en industrias químicas contén a formación necesaria para desempeñar a función de prevención

ambiental e laboral.

As actividades profesionais asociadas a esta función aplícanse en:

- Supervisión da aplicación de normas de seguridade no sector químico.

- Supervisión da aplicación de normas ambientais no proceso químico.

- Xestión do plan de prevención de riscos persoais na industria química.

- Aplicación de plans de emerxencia e técnicas de evacuación.

A formación do módulo contribúe a alcanzar os obxectivos xerais do ciclo formativo:

l) Analizar situacións de risco e describir a normativa de aplicación en cada caso, para cumprir e facer cumprir as normas de prevención.

p) Identificar medidas de protección ambiental tendo en conta a relación entre elas, a eficiencia enerxética e o aseguramento da calidade, para

organizar as actuacións ambientais no proceso de fabricación.

Así como as competencias profesionais, persoais e sociais de:

l) Cumprir e facer cumprir as normas de prevención e seguridade das persoas, dos equipamentos, das instalacións e do medio.

o) Valorar os sistemas de calidade no proceso de fabricación en relación coa eficacia productiva.

p) Organizar as actuacións ambientais no proceso de fabricación que contribúen ao mantemento e á protección ambiental.

As liñas de actuación no proceso de ensino e aprendizaxe que permiten alcanzar os obxectivos do módulo han versar sobre:

- Coñecemento e interpretación dos plans de prevención de riscos laborais e ambientais.

- Xeito de aplicar eses plans na área da súa responsabilidade.

- Actuación ante emerxencias na industria química e os seus subsectores.

- Preparación e manexo dos medios e os equipamentos para a prevención e as emerxencias.

- Estudo e análise de casos reais de accidentes e situacións de risco en empresas do sector.

- Simulación de emerxencias.

3. Relación de unidades didácticas que a integran, que contribuirán ao desenvolvemento do módulo profesional,
xunto coa secuencia e o tempo asignado para o desenvolvemento de cada unha

U.D. Título Descrición Duración (sesións) Peso (%)

1 Descricións básicas de Prevención de Riscos Laborais: Seguridade, Hixiene e ErgonomíaConceptos básicos de
Prevención de Riscos
Laborais

9 10

2 Características constructivas para reducir riscos na área de traballoRiscos derivados das
condicións de traballo:
Área de traballo,
máquinas e
ferramentas

7 10

3 Principais sistemas de seguridade (defensas e dispositivos, consignación de máquinas, traballo en espacios
confinados, etc)

Sistemas de
seguridade

8 10

4 Principais riscos que orixinarían incendios e explosiónsRiscos de incendio e
explosión

12 15

5 Estudo dos riscos asociados a plantas químicas: químicos, físicos e biolóxicosRiscos derivados das
condicións ambientais:
Contaminates Físicos,
Químicos e Biolóxicos

26 25

6 Principios de lexislación e xestión medioambientais no proceso químicoLexislación e xestión
medioambiental no
proceso químico

10 10

7 Análise, avaliación e control de riscos específicos e uso de Equipamentos de Protección Individual axeitadosPrevención de riscos
persoais propios e
alleos

12 10

8 Procedementos a seguir en caso de emerxencia e primeiros auxilios recomendados en caso de accidentePlans de emerxencia e
primeiros auxilios

12 10

4. Por cada unidade didáctica

4.1.a) Identificación da unidade didáctica

N.º Título da UD Duración

1 Conceptos básicos de Prevención de Riscos Laborais 9

4.1.b) Resultados de aprendizaxe do currículo que se tratan

Resultado de aprendizaxe do currículo Completo

RA1 - Supervisa a aplicación das normas de seguridade na operación de máquinas, equipamentos e instalacións do sector químico, e identifica os riscos asociados
e as medidas de prevención. NO

RA3 - Prevén riscos persoais propios e alleos, aplicando as normas pertinentes de prevención de riscos. NO

4.1.d) Criterios de avaliación que se aplicarán para a verificación da consecución dos obxectivos por parte do
alumnado

Criterios de avaliación

CA1.7 Definíronse os principais riscos asociados ás plantas químicas: incendio, explosión, nubes tóxicas, etc.

CA1.10 Analizouse a lexislación de seguridade aplicable aos procedementos de traballo.

  CA1.11 Analizáronse os dereitos e as obrigas dos traballadores

  CA1.12 Analizáronse as causas dos accidentes e a súa relacción coa calidade

  CA1.13 Describíronse as disciplinas básicas de prevención: Seguridade, Hixiene, Ergonomía

CA3.6 Caracterizáronse e analizáronse as normas de prevención de riscos.

4.1.e) Contidos

Contidos

 Prevención de riscos de aplicación no sector químico. Normativa.

   Lei de prevención de riscos laborais (31/1995)

   Disciplinas básicas de prevención: Seguridade, Hixiene, Ergonomía (CA 1.13)

 Prevencións máis frecuentes: incendios, explosións, aparellos de presión e baleiro, escapes de fluídos e fumes, derramamentos, electrocucións, cortes e queimaduras.

4.2.a) Identificación da unidade didáctica

N.º Título da UD Duración

2 Riscos derivados das condicións de traballo: Área de traballo, máquinas e ferramentas 7

4.2.b) Resultados de aprendizaxe do currículo que se tratan

Resultado de aprendizaxe do currículo Completo

RA1 - Supervisa a aplicación das normas de seguridade na operación de máquinas, equipamentos e instalacións do sector químico, e identifica os riscos asociados
e as medidas de prevención. NO

4.2.d) Criterios de avaliación que se aplicarán para a verificación da consecución dos obxectivos por parte do
alumnado

Criterios de avaliación

CA1.9 Identificáronse os riscos propios dos equipamentos, das máquinas e das instalacións da industria química, nomeadamente dos que traballen a presión.

   CA1.9.1 Identificáronse as condicións construtivas e ambientais dos lugares de traballo

   CA1.9.2 Describíronse as características das vías de circulación, portas, rampas, escaleiras, saídas de evacuación, etc.

   CA1.9.3 Identificáronse os riscos do traballo con maquinaria e as técnicas de seguridade que levan asociadas

4.2.e) Contidos

Contidos

 Prevención de riscos de aplicación no sector químico. Normativa.

 Perigos xerados por máquinas e ferramentas. Técnicas de seguridade aplicadas ás mesmas

   Seguridade e saúde nos lugares de traballo. R.D. 486/1997 (CA 1.9)

 Normas sobre limpeza e orde no contorno de traballo e sobre hixiene na planta química.

   Normas sobre limpeza e orde no contorno de traballo

4.3.a) Identificación da unidade didáctica

N.º Título da UD Duración

3 Sistemas de seguridade 8

4.3.b) Resultados de aprendizaxe do currículo que se tratan

Resultado de aprendizaxe do currículo Completo

RA1 - Supervisa a aplicación das normas de seguridade na operación de máquinas, equipamentos e instalacións do sector químico, e identifica os riscos asociados
e as medidas de prevención. NO

4.3.d) Criterios de avaliación que se aplicarán para a verificación da consecución dos obxectivos por parte do
alumnado

Criterios de avaliación

CA1.1 Describíronse os principais sistemas fixos de detección (sensores e outros sistemas de alarma) e xustificouse a súa distribución nas instalacións do proceso.

CA1.4 Identificáronse os elementos de seguridade asociados ao sistema de control.

CA1.5 Explicouse a función dos sistemas de alarma.

CA1.6 Xustificouse a redundancia de equipamentos como sistemas de seguridade.

  CA1.14 Definíronse os procedementos de consignación de máquinas

  CA1.15 Determináronse os riscos asociados ao traballo en espazos confinados e as medidas preventivas que se deben tomar

4.3.e) Contidos

Contidos

 Protección con defensas e con dispositivos

 Consignación de máquinas (CA 1.14)

 Traballo en espazos confinados (CA 1.15)

4.4.a) Identificación da unidade didáctica

N.º Título da UD Duración

4 Riscos de incendio e explosión 12

4.4.b) Resultados de aprendizaxe do currículo que se tratan

Resultado de aprendizaxe do currículo Completo

RA1 - Supervisa a aplicación das normas de seguridade na operación de máquinas, equipamentos e instalacións do sector químico, e identifica os riscos asociados
e as medidas de prevención. NO

4.4.d) Criterios de avaliación que se aplicarán para a verificación da consecución dos obxectivos por parte do
alumnado

Criterios de avaliación

CA1.2 Xustificouse a necesidade de sistemas de alivio e válvulas de seguridade como medida de protección das instalacións.

CA1.3 Identificáronse os axentes, os equipamentos e as instalacións de extinción de incendios, e as súas aplicacións específicas.

CA1.7 Definíronse os principais riscos asociados ás plantas químicas: incendio, explosión, nubes tóxicas, etc.

  CA1.16 Identificáronse os factores determinantes do risco de incendio

  CA1.17 Identificáronse as consecuencias derivadas dun incendio

  CA1.18 Describíronse as medidas de protección contra incendios

4.4.e) Contidos

Contidos

 Química do incendio. Produtos de combustión

 Equipamentos e instalacións de extinción de incendios (CA 1.3)

 Prevencións máis frecuentes: incendios, explosións, aparellos de presión e baleiro, escapes de fluídos e fumes, derramamentos, electrocucións, cortes e queimaduras.

 Medidas, equipamentos e medios de protección para a resposta á emerxencia. Primeiros auxilios. Técnicas de evacuación. Extinción de incendios. Valoración de danos.

4.5.a) Identificación da unidade didáctica

N.º Título da UD Duración

5 Riscos derivados das condicións ambientais: Contaminates Físicos, Químicos e Biolóxicos 26

4.5.b) Resultados de aprendizaxe do currículo que se tratan

Resultado de aprendizaxe do currículo Completo

RA1 - Supervisa a aplicación das normas de seguridade na operación de máquinas, equipamentos e instalacións do sector químico, e identifica os riscos asociados
e as medidas de prevención. NO

RA2 - Supervisa a aplicación de normas ambientais no proceso químico, recoñecendo os parámetros ambientais. NO

4.5.d) Criterios de avaliación que se aplicarán para a verificación da consecución dos obxectivos por parte do
alumnado

Criterios de avaliación

CA1.7 Definíronse os principais riscos asociados ás plantas químicas: incendio, explosión, nubes tóxicas, etc.

CA1.8 Clasificáronse os produtos químicos desde a perspectiva da súa seguridade ou agresividade segundo as fichas técnicas, e identificouse a simboloxía asociada ao produto.

CA2.1 Caracterizáronse as principais medidas sobre contaminantes e a súa monitorización.

CA2.2 Xustificouse a disposición e a aplicación dos dispositivos de detección e medida de axentes contaminantes.

CA2.3 Clasificáronse os contaminantes ambientais pola súa natureza, a súa composición e os seus efectos.

   CA2.3.1 Determináronse os distintos contaminantes químicos e os seus efectos

   CA2.3.2 Determináronse os distintos contaminantes físicos e os seus efectos

   CA2.3.3 Determináronse os distintos contaminantes biolóxicos e os seus efectos

 CA2.7 Determináronse as vías de entrada dos contaminantes no organismo

4.5.e) Contidos

Contidos

 0Lexislación en seguridade: directiva de substancias perigosas; directiva de accidentes maiores (Seveso II); directiva de biocidas e praguicidas; proxecto REACH, etiqueta de substancias e
preparados; pictogramas de perigo; frases de risco e frases de preca
  Riscos en plantas químicas e auxiliares:  Riscos dos produtos químicos; incompatibilidades na almacenaxe, no manexo e no envasamento. Precaucións contra corrosión, a contaminación e
os derramamentos.  Límites de toxicidade, inflamabilidade, etc. Xeitos de
  Nubes tóxicas: dispersión, persistencia, actuación colectiva e medidas de protección.

  Ambiente de traballo: grao de exposición, valores límites, protección, medida e monitorización.

 Normas sobre limpeza e orde no contorno de traballo e sobre hixiene na planta química.

    Normas sobre hixiene na planta química.

 Contaminantes físicos: ruido, vibracións, radiacións, sobrecarga térmica, etc.

 Contaminantes biolóxicos: microorganismos e endoparásitos humanos

 Sistemas de prevención e protección do ambiente de traballo. Factores físicos, químicos e biolóxicos do contorno de traballo.

 Medidas e monitorización de contaminantes.

Contidos

 Vías de entrada dos contaminantes no organismo (CA 2.7)

 Prevencións máis frecuentes: incendios, explosións, aparellos de presión e baleiro, escapes de fluídos e fumes, derramamentos, electrocucións, cortes e queimaduras.

4.6.a) Identificación da unidade didáctica

N.º Título da UD Duración

6 Lexislación e xestión medioambiental no proceso químico 10

4.6.b) Resultados de aprendizaxe do currículo que se tratan

Resultado de aprendizaxe do currículo Completo

RA2 - Supervisa a aplicación de normas ambientais no proceso químico, recoñecendo os parámetros ambientais. NO

4.6.d) Criterios de avaliación que se aplicarán para a verificación da consecución dos obxectivos por parte do
alumnado

Criterios de avaliación

CA2.4 Analizáronse as normas e os procedementos ambientais aplicables a todas as operacións da planta química.

CA2.5 Describíronse os parámetros de posible impacto ambiental e a súa prevención.

CA2.6 Recoñecéronse as técnicas con que a industria química depura substancias perigosas para o medio.

4.6.e) Contidos

Contidos

 Medios receptores da contaminación, impacto ambiental

 Aspectos ambientais: normas de avaliación ante situacións de riscos ambientais; normativa sobre seguridade ambiental.

   Xestión de residuos químicos

 Contaminación: partículas no aire; gases contaminantes; contaminantes en auga; residuos sólidos.

- 10 -



ANEXO XIII
MODELO DE PROGRAMACIÓN DE MÓDULOS

PROFESIONAIS

4.7.a) Identificación da unidade didáctica

N.º Título da UD Duración

7 Prevención de riscos persoais propios e alleos 12

4.7.b) Resultados de aprendizaxe do currículo que se tratan

Resultado de aprendizaxe do currículo Completo

RA1 - Supervisa a aplicación das normas de seguridade na operación de máquinas, equipamentos e instalacións do sector químico, e identifica os riscos asociados
e as medidas de prevención. NO

RA3 - Prevén riscos persoais propios e alleos, aplicando as normas pertinentes de prevención de riscos. SI

4.7.d) Criterios de avaliación que se aplicarán para a verificación da consecución dos obxectivos por parte do
alumnado

Criterios de avaliación

CA1.2 Xustificouse a necesidade de sistemas de alivio e válvulas de seguridade como medida de protección das instalacións.

CA3.1 Describíronse os principais xeitos de intoxicación e os medios de protección empregados para a súa prevención.

CA3.2 Clasificáronse os medios e os equipamentos de prevención empregados na actividade química industrial.

CA3.3 Relacionáronse estes medios coas normas de orde e limpeza.

CA3.4 Describíronse as características e as finalidades dos sinais e das alarmas.

CA3.5 Describíronse as características e os usos dos equipamentos de protección individual.

CA3.6 Caracterizáronse e analizáronse as normas de prevención de riscos.

4.7.e) Contidos

Contidos

 Normas sobre limpeza e orde no contorno de traballo e sobre hixiene na planta química.

   Normas sobre limpeza e orde no contorno de traballo

    Normas sobre hixiene na planta química.

 Factores e situacións de risco en industrias químicas.

 Riscos máis comúns no sector químico: propios do traballo con produtos químicos, industriais e do proceso.

 Medidas de seguridade na produción e na preparación das instalacións, e no mantemento.

 Medios, equipamentos e técnicas de prevención de riscos. Roupas e equipamentos de protección persoal. Sinais e alarmas. Equipamentos contra incendios.

4.8.a) Identificación da unidade didáctica

N.º Título da UD Duración

8 Plans de emerxencia e primeiros auxilios 12

4.8.b) Resultados de aprendizaxe do currículo que se tratan

Resultado de aprendizaxe do currículo Completo

RA4 - Aplica plans de emerxencia en relación coas técnicas de evacuación. SI

4.8.d) Criterios de avaliación que se aplicarán para a verificación da consecución dos obxectivos por parte do
alumnado

Criterios de avaliación

CA4.1 Identificáronse e describíronse as causas dos accidentes e das situacións de perigo que poñen en marcha un plan de emerxencia.

CA4.2 Recoñecéronse os criterios de activación dos plans de emerxencia en función da categoría do accidente.

CA4.3 Describíronse os protocolos de actuación ante emerxencias de distintos tipos.

CA4.4 Interpretáronse os plans de emerxencia e evacuación persoal previstos para cada ocasión nas situacións en que se requira.

CA4.5 Describíronse os plans e as actuacións de emerxencia ambiental.

CA4.6 Identificáronse as accións que cumpra realizar e coordinar, así como os equipamentos e os medios necesarios para cada situación de emerxencia.

CA4.7 Desenvolvéronse técnicas simuladas de primeiros auxilios.

CA4.8 Elaborouse un protocolo en que se describan as actuacións na súa área de responsabilidade.

CA4.9 Describíronse os documentos ou os trámites que aseguren a inmediata e correcta notificación da situación de emerxencia, para tomar as medidas oportunas.

4.8.e) Contidos

Contidos

 Exixencias legais e normativa asociada aos casos de emerxencia.

 Categorías de accidentes e criterios de activación dos plans de emerxencia.

 Organización no plan de emerxencia interior. Estrutura do plan de emerxencia exterior. Plans de axuda mutua.

 Plans de emerxencia por contaminación ambiental.

 Medidas, equipamentos e medios de protección para a resposta á emerxencia. Primeiros auxilios. Técnicas de evacuación. Extinción de incendios. Valoración de danos.

 Simulacros e adestramento para casos de emerxencia.

Os mínimos exixibles para alcanzar a avaliación positiva son os que establecen os criterios de avaliación expostos ao longo da programación.

Utilizaranse como INSTRUMENTOS DE AVALIACIÓN:

1. A realización de probas escritas, nas que se valorará non só o dominio dos contidos impartidos, senón tamén a expresión escrita, a claridade e

rigor das explicacións, a capacidade de síntese, etc. Solamente haberá unha proba escrita  por trimestre.

2. A resolución e entrega na data fixada de traballos, así como a súa presentación e outras actividades propostas como cuestións e problemas,

casos prácticos, etc., para a súa correción e puntuación.

3. A observación diaria dos alumnos na aula e/ou no laboratorio e aula de informática, onde demostrarán que saben traballar en equipo, son limpos

e ordenados e cumpren as normas de seguridade, ambientais e de hixiene.

4. A participación activa no desenvolvemento das clases e saídas a o encerado para resolución de problemas, o esforzo e interese hacia a materia,

etc.

5. A asistencia a clase e a puntualidade.

6. O comportamento e respecto hacia o profesor e hacia o resto de compañeiros.

CRITERIOS CUALIFICACIÓN:

A avaliación do módulo de Prevención de Riscos en Industrias Químicas tomará como referencia os resultados de aprendizaxe e os criterios de

avaliación expostos ao longo da programación.

O curso consta de tres avaliacións, unha por trimestre, nas que se avaliará cada apartado da seguinte forma:

- A proba escrita realizada ó final da avaliación suporá un 70% da nota final. Valorarase de 0 a 10 e os criterios de cualificación das mesmas serán

os seguintes:

As respostas deben axustarse ao enunciado da pregunta.

Únicamente se outorgará a máxima cualificación se a resposta é completa en todos aqueles aspectos que se mencionan no enunciado.

Nas preguntas curtas nos casos nos que non se ofrezan definicións exactas e precisas dos conceptos, valoraranse positivamente os exemplos,

aclaracións ou explicacións relativas a aqueles.

Terase en conta a claridade da exposición dos conceptos, procesos, os pasos seguidos, as hipóteses, a orde lóxica e a utilización adecuada da

linguaxe técnica.

Os erros graves de concepto levarán a anular o apartado correspondente.

Cando a resposta deba ser razoada ou xustificada, non facelo supoñerá unha puntuación de cero no apartado correspondente.

No caso de preguntas tipo test, as respostas non correctas descontarán a metade do valor que o outorgado ás respostas correctas. (Por cada dúas

preguntas respostadas de forma incorrectas descóntase unha correcta)

- O traballo de clase, resolución de cuestións, problemas, traballos, probas sinxelas realizadas puntualmente, participación activa en debates,

resolución de supostos prácticos, traballo individual ou en grupo e outras actividades propostas, así como a participación activa na clase e a

actitude en todo o proceso de ensino-aprendizaxe suporán un 30% da nota final.

As condicións que deben cumprir estas tarefas, traballos, etc., serán fixadas polo profesor ao comezo dos mesmos (data de entrega,

características, de forma individual ou en grupo, etc.).  A non entrega ou a entrega destes  fóra do prazo establecido (sen xustificación válida), o

emprego de recursos ilícitos para a realización dos traballos, ou o feito de que sexan copiados, fará que teñan unha valoración negativa dos

5. Mínimos exixibles para alcanzar a avaliación positiva e os criterios de cualificación

mesmos.

Para aprobar cada avaliación, o alumno deberá ter unha media superior a 5, tendo unha puntuación mínima dun 4 na proba escrita e entregados

todos os traballos obligatorios pedidos ao longo da mesma. No caso contrario, os alumnos deberán presentarse á proba de recuperación da

avaliación e entregar ditos traballos.

CUALIFICACIÓN FINAL:

A nota final do módulo será a media das notas das tres avaliacións unha vez realizadas as correspondentes recuperacións e entrega de traballos

pendentes, debéndose obter un mínimo de 5 puntos en cada unha das avaliacións.

Importante:

- Segundo o convenio entre a Consellería de Educación e Ordenación Universitaria e a empresa Aluminio Español S.A. / Alúmina Española S.A.

sobre a colaboración educativa nas ensinanzas de formación profesional, se a situación sanitaria o permite, os alumno/as deberán asistir

obligatoriamente á impartición das ensinanzas do ciclo nas instalacións da empresa colaboradora (salvo por problemas médicos debidamente

xustificados) correspondentes ao módulo de Prevención de Riscos en Industrias Químicas para superar dito módulo.

- A ausencia ou non entrega de actividades que determine como obligatorias o profesor/a do módulo (como prácticas, memorias, traballos, etc.)

será causa directa para o suspenso do módulo.

- Así mesmo, a asistencia do alumno/a a charlas, visitas a empresas, e outras actividades complementarias ou extraescolares (de ser posibles en

algún momento do ano académico) será valorada positivamente. En caso de ausencia pedirase ao alumno/a a realización de algún traballo relativo

á actividade para suplir a formación adquirida polos seus compañeiros que terá que ser valorada positivamente por parte do profesor/a para

aprobar o módulo. Outra posible forma para avaliar a activade podería ser un examen sobre aspectos tratados nas mesmas.

- Non está contemplado a subida de nota a non ser que exista un só exame con nota moi discordante co resto, neste caso poderase repetir dito

exame na data da recuperación final.

NORMAS PARA A REALIZACIÓN DAS PROBAS ESCRITAS ao longo da avaliación:

A ausencia a unha proba escrita non dará dereito á súa repetición a non ser que ésta fose debida a unha causa moi grave acontecida ó alumno ou

a un familiar de 1º grao tras presentar a súa debida xustificación e en todo caso, soamente unha vez no curso académico.

Se o motivo da falta é por enfermidade, deberá aportar un informe médico no que se especifique que o alumno ten motivos graves de saúde que lle

impiden facer o exame ese día. Nunca se xustificará a falta do alumno/a a un exame por unha consulta que se poidese facer outro día nin que sexa

por motivos que non revistan extrema urxencia e gravidade, e en ningún caso cando poida ser reemplazado por outra persoa (acompañamento

médico dun familiar por exemplo).

O traballo tampouco é motivo para xustificar a falta a un exame posto que ao tratarse dun ciclo formativo presencial é obligatoria a asistencia

continuada a clase, polo que aqueles alumnos/as que traballen deben comunicar no momento de fixar os exames se poderían ou non asistir nunha

data concreta.

No caso de que un alumno ou alumna falte a un exame e non cumpla cos motivos xustificados anteriormente, perderá esa oportunidade de

examinarse. O alumno poderá facer o exame desa parte na recuperación da avaliación prevista para o comezo da seguinte avaliación, non tendo

forma de recuperalo en caso de suspendelo sen ser no exame final de Xuño. O mesmo pasará se a falta se produce na recuperación dunha

avaliación, no que o alumno ou alumna, deberá presentarse a este exame final.

Se o profesor ou calquera das persoas encargadas da vixilancia dunha proba específica (escrita ou práctica), aprecian que algún alumno/a poida

estar a copiar, poderá apercibilo ou retirarlle o mesmo, segundo o seu criterio, e ese exame quedaríalle suspenso. Do mesmo xeito, se o profesor/a

do módulo detecta na súa corrección signos de que o alumno/a copiou no exame, poderá pedirlle a repetición do mesmo nunha nova data.

En ningún caso se poderá facer uso dun dispositivo móbil durante o exame, sendo isto motivo para a súa expulsión e suspenso do mesmo.

6. Procedemento para a recuperación das partes non superadas
6.a) Procedemento para definir as actividades de recuperación

Para superar positivamente o módulo, os alumnos deberán obter un mínimo de 5 puntos en cada avaliación, de non ser así, deberán presentarse

ás probas de recuperación das avaliacións suspensas ó comezo da seguinte avaliación, e, por último, á proba final de recuperación de Xuño no

caso de non acadar a puntuación mínima esixida en cada avaliación (5 puntos). Isto é:

No caso de que o alumno ó remate do trimestre non alcanzase 4 puntos na proba escrita e/ou a media global non supere os 5 puntos, é dicir, que

teña a avaliación suspensa, poderá presentarse a unha proba de recuperación ó comezo do seguinte trimestre.

Aqueles alumnos que non alcanzasen os 5 puntos esixidos unha vez realizadas as probas de recuperación en cada unha das avaliacións, terán a

oportunidade de realizar ao final do módulo (Xuño) unha "proba final" na que terán que acadar unha nota mínima de 5 puntos para poder superar o

curso. As probas de recuperación consistirán na realización de probas escritas e/ou prácticas, baseadas nos contidos desenvolvidos durante todo

o curso, que reflictan na asimilación dos "resultados de aprendizaxe" pendentes de acadar durante o proceso de avaliación.

Se así o valora oportuno, por falta de tempo, o profesor ou profesora poderá facer coincidir a recuperación da última avaliación coa proba final.

Esta proba final será unha recuperación final de todo o curso pero excepcionalmente o profesor ou profesora da materia poderá permitir aos

alumnos/as facer soamente a recuperación das avaliacións suspensas se considera que o alumno ou alumna o merece, facilitándolle deste xeito a

recuperación do módulo.

6.b) Procedemento para definir a proba de avaliación extraordinaria para o alumnado con perda de dereito a
avaliación continua

Avaliación contínua:

Para que a un alumno se lle poida aplicar a avaliación continua debe asistir regularmente á clase, non podendo ter un número de faltas superior ó

10% das horas totais do módulo. Dado que o módulo ten unha duración de 80 h (96 sesións de 50 minutos), o número máximo de faltas de

asistencia para ter dereito á avaliación continua será de 9 sesións.

Como se indica no regulamento de réxime interno do centro, quedará a criterio do profesor do módulo xustificar ou non unha falta para os efectos

de perda de avaliación. Ditas faltas de asistencia non deberán afectar ao normal desenvolvemento do curso académico.

Tendo en conta que mediante a avaliación contínua valórase a aprendizaxe do estudiante a partir do traballo que realiza na aula, os coñecementos

que vai adquirindo, comportamento, actitudes, etc., fixarase nun 20% o número máximo de faltas xustificadas para poder facer un seguimento

axeitado e non perder este dereito. A partir dese momento pasarán a considerarse non xustificadas a efecto de perda de avaliación contínua.

A perda deste dereito supón que se pode seguir asistindo a clase pero deberá de realizar unha avaliación extraordinaria.

Nesta proba de perda de avaliación contínua o alumnado deberá demostrar que domina os contidos teóricos e prácticos impartidos durante o curso

e que acada os mínimos esixibles.

Este alumno terá dereito a unha avaliación extraordinaria previa á avaliación final do módulo, que consistirá na realización dunha proba de

cuestións tanto teóricas  e de resolución de problemas como de prácticas no laboratorio ou de simulación con programas informáticos, todas elas

baseadas nos contidos desenvolvidos durante o curso. Así mesmo se lle poderá facer preguntas respecto aos contidos dados na estadía realizada

na empresa Aluminio Español S.A. / Alúmina Española S.A e en todas aquelas visitas a empresas que realicemos durante o curso.

Esta proba poderá ser realizada para a avaliación final de módulos en Xuño ou para a avaliación parcial previa á realización da formación en

centros de traballo (FCT). Para a cualificación positiva da proba de avaliación extraordinaria o alumno deberá obter un mínimo de 5 puntos (dun

total de 10).

7. Procedemento sobre o seguimento da programación e a avaliación da propia
práctica docente

Do mesmo xeito que se avalía o proceso de aprendizaxe do alumnado, tamén é necesario avaliar o proceso de ensino da programación docente.

Así, teránse que valorar cuestións como se foron axeitadas as actividades, os recursos utilizados, a distribución dos espazos e os tempos, os

diferentes agrupamentos dos alumnos, as actividades de reforzo, a temporalización e secuenciación das distintas unidades didácticas, etc.

O seguimento da programación farase periódicamente na plataforma da Consellería de Educación. Avaliarase a programación de xeito continuo,

ao mesmo tempo que se leva á práctica, imprimíndolle un carácter formativo, que permita a modificación da programación no momento que se

detecte a necesidade de axustarse á realidade da aula e do grupo.

A avaliación da práctica docente terá en conta dous aspectos:

- A análise persoal e con sentido crítico da marcha do curso, os resultados académicos,etc. comprobando se o alumnado entende e asimila os

conceptos estudados.

- A opinión do alumnado, a través dunha enquisa a fin de curso, para valorar a súa opinión.

O seguimento e a avaliación será realizada polo profesor do módulo e nas súas conclusións terá en conta a valoración feita polo propio alumnado.

Os obxectivos desta avaliación son comprobar a eficacia e a validez desta proposta curricular, asi como propoñer modificacións de mellora de cara

ao vindeiro curso.

Ao final do curso farase unha avaliación sumativa na que se valore o axuste de todos os elementos curriculares propostos nesta programación:

obxectivos, contidos, metodoloxía, avaliación,etc. As conclusións desta avaliación final recolleranse nun documento que formará parte da memoria

do ciclo.

8. Medidas de atención á diversidade

8.a) Procedemento para a realización da avaliación inicial

Realizarase unha avaliación inicial, na presentación de cada unidade para coñecer o dominio de ferramentas e conceptos básicos relacionados co

tema a tratar para así saber con que nivel comezar a traballar a materia.

Para levar a cabo a avaliación inicial dos alumnos faranse postas en común na aula para ver o grao de coñecemento que posúen sobre a materia

para saber cal é a base que teñen os alumnos ou qué erros de concepto teñen. Tamén se poderá facer unha pequena proba que contemple

contidos sinxelos relacionados coa materia.

8.b) Medidas de reforzo educativo para o alumnado que non responda globalmente aos obxectivos programados

A grande diversidade que caracteriza á sociedade actual fai necesaria unha resposta por parte dos centros educativos, que teña en conta as

características individuais e as necesidades dos seus alumnos.

Serán alumnos con necesidades educativas específicas:

1. Alumnado con altas capacidades intelectuais.

2. Alumnos con integración tardía no sistema educativo español.

3. Alumnado que presenta necesidades educativas especiais, ben pola presenza dunha  ou varias discapacidades ou por outros factores de

análogos efectos, establecendo un marco legal que permita ás administracións educativas garantir, en todos os casos, unha axeitada resposta ás

circunstancias e necesidades que nestes alumnos concorren, e que poidan así alcanzar o seu máximo desenvolvemento persoal, intelectual, social

e emocional.

O docente, deberá ter en conta as necesidades educativas específicas do grupo elaborando unha programación flexible e aberta, que favoreza os

cambios que fosen necesarios introducir para dar resposta ás diferenzas individuais nos ritmos de aprendizaxe, motivacións, interese, dificultades

de aprendizaxe, etc. Para isto adoptaránse de ser necesario medidas como:

- Adaptación aos ritmos e tempos tanto do grupo como individuais, axustando a temporalización das unidades de traballo, levando a cabo na aula

algúns cambios na metodoloxía, introducindo materiais que axuden a entender os contidos, etc.

- Ter en conta os intereses do alumnado sen perder de vista a funcionalidade das aprendizaxes.

- Crear un ambiente de traballo cooperativo, de axuda mutua, un grupo de traballo colaborativo que integre a alumnas/os con diversidade de

intereses, motivacións e capacidades.

- Propoñer diversas actividades diferenciadas en grao de dificultade e complexidade para traballar o mesmo contido.

9. Aspectos transversais

9.a) Programación da educación en valores

Dentro da dinámica xeral do proceso de ensino e aprendizaxe na que se procurará que o alumno/a consiga unha maior capacidade de autonomía

e de xuízo, é dicir, unha maior soberanía persoal, un reforzamento da responsabilidade persoal a través da participación cívica e, polo tanto, en

constante referencia cos demais, traballaranse os seguintes contidos relacionados coa educación en valores:

- A diversidade como un valor enriquecedor: no respecto ás ideas, opinións e ideoloxías dos compañeiros/as, a valoración das achegas dos

compañeiros/as e o traballo en equipo...

- A igualdade de xénero: na utilización de linguaxe non sexista, tanto oral como escrita, na análise de actividades e traballos tanto na aula como no

laboratorio ou fora do centro...

- A concienciación dos problemas medioambientais desenvolvendo actitudes e accións de conservación e mellora do medio.

- A educación para a saúde e a seguridade intentándose que os alumnos reflexionen sobre aspectos que inciden no mantemento do bo estado de

saúde e seguridade laboral tanto física como mental.

- A construción dun clima laboral distendido e enriquecedor que favoreza a saúde mental tanto individual como de grupo e elimine o estres.

- Este curso farase especial fincapé na concienciación do alumnado sobre a necesidade de ser responsables á hora de seguir as medidas

sanitarias para previr a propagación do coronavirus, seguindo en todo momento o criterio científico.

9.b) Actividades complementarias e extraescolares

Co fin de obter unha visión do entorno industrial máis real que suscite a motivación dos alumnos, completando así a súa formación proponse a

realización ao longo deste curso e de xeito interdisciplinar co resto dos módulos das seguintes actividades complementarias:

Asistencia a xornadas técnicas organizadas por distintos organismos públicos como o issga, ou outros privados, impartidos por profesionais do

sector que permiten ademáis ao alumnado entrar en contacto co mundo laboral.

Realización dun simulacro de evacuación do centro docente.

Charla sobre primeiros auxilios e técnicas de reanimación por parte de personal experto.

Visita a empresas do sector químico industrial como Entrepinares, Ence, InLeit, Bioetanol Vertex, Repsol, Estrella Galicia, etc. adicadas a

diferentes actividades industriais, dende a produción de queixo, fabricación de pasta de papel, tratamento e fabricación de produtos derivados de

leite, produción de combustibles, cervexas, etc.

Este curso académico debido a que se está a impartir un curso de polímeros en colaboración con Alcoa e o IES Illa de Sarón, tamén faremos

visitas orientadas a coñecer os procesos produtivos de polímeros como Ferroplast, Fiberglass, etc .

A asistencia a actividades complementarias estarán valoradas moi positivamente e conlevará a correspondente falta de asistencia ás hora de clase

dese día. Así mesmo  se pedirá aos que non asistan un traballo relacionado co tema, ou se examinarán de aspectos tratados nas mesmas e

incluso se son consideradas polo profesor/a do módulo como obligatorias, por celebrarse no instituto, esa actitude recibirá unha avaliación negativa

en canto ao apartado de valoración da participación activa, traballo, interese, comportamento, etc..

10.Outros apartados

10.1) Aspectos metodolóxicos

O deseño da aprendizaxe na clase sigue un modelo obxectivista, porque asume que os coñecementos están fixados de antemán e que os alumnos

deben adquirilos, polo que é necesaria a intervención do profesor. Pero na maioría das clases seguen o cognitivismo, dentro deste modelo, porque

tamén se busca contextualizar a aprendizaxe ás necesidades dos alumnos e que o alumno sexa activo.

Ao comezar cada unidade, farase unha actividade de detección de coñecementos previos/preconceptos, que servirá para motivar e espertar a

curiosidade do alumno, para isto formularase algunha pregunta sobre conceptos que se traballarán mediante unha tormenta de ideas.

Para o desenvolvemento dos contidos, levarase a cabo a exposición do tema facendo uso dos medios audiovisuais e informáticos, procurando a

interveción contínua dos alumnos dando exemplos de casos reais do seu entorno para desde modo ver que comprenden a información que

reciben. Así mesmo, tomarase como base un caso ou unha situación determinada e intentarase realizar un pequeno debate.

Realizaranse exercicios sinxelos de simulación da realidade sobre todo para aquelas operacións ou actividades máis significativas: unha

evacuación simulada, un incendio controlado, uns primeiros auxilios, un simulacro de vertidos,...

Unha vez explicados os conceptos dunha unidade didáctica, os alumnos terán que resolver un cuestionario que será recollido para a súa

avaliación.

Sería interesante recurrir a determinadas organizacións especializadas en asistencia de primeiros auxilios, bombeiros (manexo de extintores) e

outras como unha actividad de ensino máis.

Dada a variedade e cantidade de manuais existentes sobre esta materia e ó non existir un específico que desenrrole as diferentes etapas que se

propoñen no recorrido didáctico, o profesorado deberá facer unha rigorosa seleción dos mesmos circunscribíndoos ós que inciden de maneira

directa no proceso químico industrial.

Debido á necesidade de utilización de información actualizada, parece convinte promover un alto grao de autonomía no alumnado na busca da

información mediante a utilización de Internet, fichas de seguridade, organismos públicos, etc.

Insistirase de forma continuada en aqueles contidos procedimentais e actitudinais relativos ó respecto escrupuloso ás ordes de fabricación,

fomentando e interés polo medio ambiente e a súa conservación.

10.2) Recursos didácticos

Debemos seguir uns criterios para a selección e utilización de recursos didácticos (elementos físicos que utilizamos para desenvolver o proceso de

ensino-aprendizaxe), de tal maneira que poidamos quitarlles o maior proveito posible.

En xeral, escolleranse materiais polivalentes que sexan flexibles, motivadores e que favorezan as relacións persoais así como a observación e

experimentación individual:

- Materiais curriculares: Son os recursos relacionados co currículo, por exemplo, o deseño curricular base, unidades de traballo, etc.

- Recursos materiais: Neste módulo, son numerosos os recursos materiais, entre os que destacan os impresos, os audiovisuais e os informáticos.

Os máis importantes serán as fotocopias que se lle deixarán aos alumnos sobre a materia a tratar, información complementaria e fichas de traballo.

Outros recursos didácticos importantes serán as revistas de divulgación científico-técnica, os manuais técnicos, os catálogos, os manuais de

normas, etc.

- Recursos bibliográficos: os alumnos deben utilizar libros especializados para obter a información precisa para desenrolar os seus proxectos e

actividades.

- Novas tecnoloxías da información e a comunicación (TIC): As TIC adquiriron un papel moi importante na sociedade actual, influíndo de maneira

especial no desenrolo do sistema educativo. As distintas actividades implicarán dende o uso do proxector de transparencias, vídeos, DVD (medios

audiovisuais) pero principalmente do ordenador (medios informáticos), o cal ofrece unha gran versatilidade. Ó longo do curso empregaremos este

recurso para:

A busca de información na internet, tanto por parte do profesor como pola do alumnado. Ademais de ter que buscar información en certos

momentos sobre o tema a tratar, os alumnos terán que resolver diversos cuestionarios empregando información obtida por diferentes vías, sendo

unha delas internet.

Utilización de programas de presentacións, por exemplo, Power Point ou Corel Presentations, e con saída a un proxector (canón) de vídeo que

serán especialmente útiles para documentar as exposicións con debuxos, imaxes, esquemas, etc.

Os espazos para levar a cabo as actividades mencionadas anteriormente serán a sala de ordenadores e a sala de audiovisuais, a aula do ciclo e o

taller, o cal contará con todo o material necesario para a realización das actividades, así como dos medios de seguridade precisos para poder

executar as actividades prácticas de forma segura.

